
I . ՆԵՐԱԾՈՒԹՅՈՒՆ
  «Երեխայի իրավունքների պաշտպանության 2017 թվականի  տարեկան ծրագիրը»   (այսուհետ` ծրագիր)  մշակվել է «Երեխայի իրավունքների մասին» Հայաստանի Հանրապետության օրենքի 33  և 34 հոդվածների պահանջներին համապատասխան: 
  Ծրագիրը կազմելիս հաշվի են առնվել Հայաստանի Հանրապետության կառավարության 2015 թվականի դեկտեմբերի  15-ի  N 1217-Ա որոշմամբ հաստատված հավելվածի  45-րդ կետի 4-ի ա) ենթակետը և  ՀՀ կառավարության 2012 թվականի դեկտեմբերի 27-ի N1694-Ն որոշմամբ ամրագրված քաղաքականության  հիմնական ուղղություններն ու նպատակները:

  Ծրագիրը համահունչ է Հայաստանի Հանրապետության կառավարության 2014 թվականի մայիսի 27-ի N 442-Ն որոշմամբ հաստատված   «ՀՀ 2014-2025 թվականների հեռանկարային զարգացման ծրագրի» դրույթներին, համապատասխանում է երեխայի իրավունքների պաշտպանության ոլորտում ստանձնած միջազգային պարտավորություններին և  ուղղված է կյանքի դժվարին իրավիճակում հայտնված երեխաների սոցիալական պաշտպանության հիմնախնդիրների լուծմանը: 

II. Տարեկան ծրագրի նպատակը և խնդիրները
1. Ծրագրի նպատակն է`

1)   սոցիալական  պաշտպանության ոլորտում` կյանքի դժվարին իրավիճակում հայտնված երեխայի սոցիալական պաշտպանության երաշխիքների ապահովումը, այլընտրանքային  ծառայությունների ցանցի զարգացումը, երեխաների խնամքի և պաշտպանության հաստատությունների բարելավումը, նշված հաստատություններում խնամվող երեխաների կյանքի որակի բարելավումը, նրանց ինտեգրումը հասարակություն, 

2)  առողջապահության  ոլորտում` երեխաների բժշկական օգնության որակյալ և մատչելի ծառայությունների ապահովումը, ինչպես նաև հիվանդությունների կանխարգելման միջոցառումների իրականացումը` ուղղված մանկական մահացության և հիվանդացության ցուցանիշների  նվազեցմանը, 

3)  կրթության ոլորտում` համակարգի շարունակական զարգացումը, միջազգային ասպարեզում նրա մրցունակության ապահովումը, կրթության առանձնահատուկ պայմանների կարիք ունեցող երեխաների որակյալ հիմնական կրթության ապահովումը, հանրակրթական դպրոցներում ներառական կրթության հնարավորության ապահովումը, սովորողների հետաքրքրությունների և նախասիրությունների բավարարումը, 

 4)  մշակույթի ոլորտում`   երեխայի գեղագիտական և ստեղծագործական կարողությունների զարգացումը,  գե​ղա​գի​տա​կան դաս​տիա​րա​կութ​յունը, ինչպես նաև  մշակութային արժեքների ճանաչումն ապահովելը,  

5)   անչափահասների արդարադատության ոլորտում` ի​րա​վա​խախ​տում​ներ կա​տա​րած անչա​փա​հաս​նե​րի վերականգնողական կենտրոնների ցանցի ընդլայնումը, անչափահաս դատապարտյալների զբաղվածության ապահովումը:

2.Ծրագրի խնդիրն է`

1)   սոցիալական պաշտպանության ոլորտում` կյանքի դժվարին իրավիճակում հայտնաված և հաշմանդամություն ունեցող երեխաների և նրանց ընտանիքների  հիմնախնդիրների վերհանումը, սոցիալմանկավարժական, սոցիալհոգեբանական գործնական աջակցության ցուցաբերումը, Երեխաների իրավունքների պաշտպանության եռաստիճան համակարգի  հզորացումը, սոցիալական պաշտպանության ոլորտի այլընտրանքային համակարգի ընդլայնումը և հզորացումը,

2)  առողջապահության ոլորտում` ամբուլատոր-պոլիկլինիկական բուժօգնության  ապահովումը, հիվանդանոցային բուժօգնության ապահովումը, վերականգնողական-առողջարանային բուժման  ապահովումը,  

3)  կրթության ոլորտում` նախադպրոցական կրթության ծառայությունների որակի ու մատչելիության ապահովումը, կրթության առանձնահատուկ պայմանների կարիք ունեցող երեխաների վկայագրման չափորոշիչների  և  կիրառվող գործիքների կատարելագործումը, ներառական կրթություն իրականացնող դպրոցների ցանցի ընդլայնումը, 

4)     մշակույթի ոլորտում` գե​ղար​վես​տա​կան կրթութ​յան մատ​չե​լիութ​յան ա​պա​հո​վումը, գե​ղար​վես​տա​կան կրթա​կան հաս​տա​տութ​յուն​նե​րի բնա​կա​նոն գոր​ծու​նեութ​յան ա​պա​հո​վումը, ու​սուց​ման մատ​չե​լիութ​յան ա​պա​հո​վումը  արտադպրոցա​կան գե​ղար​վես​տա​կան դաս​տիա​րա​կութ​յան շրջա​նակ​նե​րում՝ մաս​նա​վո​րա​պես սահմանափակ կարողություններ ունեցող, սո​ցիա​լա​պես ա​նա​պա​հով, ա​ռանց ծնո​ղա​կան խնամ​քի մնա​ցած  ե​րե​խա​նե​րի մշա​կու​թա​յին կրթութ​յան ա​պա​հո​վմամբ, 

5)    անչափահասների արդարադատության ոլորտում` ինչպես անչափահասների կողմից, աjնպես էլ նրանց նկատմամաբ կատարվող հանցագործությունների և այլ իրավախախտումների կանխարգելման և բացահայտման ուղղությամբ տարվող աշխատանքների  իրականացումը:

3. Սոցիալական պաշտպանության ոլորտ

 Ոլորտում ՀՀ կառավարության կողմից վերջին տարիների իրականացված քաղաքականության հիմնական նպատակը կյանքի դժվարին իրավիճակում հայտնված երեխաների կյանքի որակի բարելավումն է, նրանց  սոցիալական պաշտպանությունն ու հասարակությանը ինտեգրումը:

     Ծրագրի նպատակն է` 

Երեխաների իրավունքների և շահերի պաշտպանությունը, սոցիալական պաշտպանվածության ապահովումը, այդ թվում`

1) Կյանքի դժվարին իրավիճակում հայտնված երեխայի սոցիալական պաշտպանության երաշխիքների ապահովումը, երեխայի և նրա ընտանիքի  կարիքների բավարարումը, այլընտրանքային ծառայությունների ցանցի զարգացումը, երեխաների խնամքի և պաշտպանության հաստատություններում խնամվող երեխանեի կյանքի որակի բարելավումը, նշված հաստատություններում խնամվող երեխաների ինտեգրումը հասարակությանը, ընտանիքի, կանանց և երեխաների իրավունքների և շահերի պաշտպանությունը, սոցիալական պաշտպանության իրավունքի ապահովումը, այդ թվում`  մինչև 18 տարեկան առանց ծնողական խնամքի մնացած երեխաների խնամքի, դաստիարակության, ուսման, ֆիզիկական և մտավոր զարգացման համար նպաստավոր պայմանների ստեղծումը, սոցիալհոգեբանական և բժշկական վերականգնման իրականացումը, երեխայի՝  ընտանիքում ապրելու իրավունքի ապահովումը, իսկ վերջինիս  բացակայության  դեպքում` ընտանեկանին առավել մոտ կենսապայմանների ապահովումը, մանկատանը խնամվող առանց ծնողական խնամքի մնացած երեխաների` ընտանիքում ապրելու իրավունքի ապահովումը.

2) երեխաների խնամքի գիշերօթիկ հաստատություներում և բնակչության սոցիալական պաշտպանության ընդհանուր տիպի և հատուկ /մասնագիտացված հաստատություններում  /մանկատներում/ խնամվող մինչև 18 տարեկան երեխաների` ընտանիք վերադարձի ապահովումը,  հաստատություններում տեղավորման ենթակա` կյանքի դժվարին իրավիճակում հայտնված երեխաների մուտքի կանխարգելումը հաստատություններ.

3) բնակչության սոցիալական պաշտպանության  ընդհանուր տիպի հաստատությունների  /մանկատների/  շրջանավարտների սոցիալական պաշտպանությունը, նրանց հետագա ինքնուրույն  կյանքի կազմակերպումը և հասարակությանը ինտեգրման գործընթացի համակարգումը.

4)կյանքի դժվարին իրավիճակում հայտնված` 6-18 տարեկան առանց ծնողական խնամքի մնացած, ծնողների խնամքից զրկվելու վտանգի տակ գտնվող, ինչպես նաև աճի և զարգացման համար անբարենպաստ և վտանգավոր կենսապայմաններում հայտնված երեխաների, նրանց ընտանիքների  հիմնախնդիրների վերհանումը,  սոցիալմանկավարժական, սոցիալհոգեբանական  գործնական աջակցության ցուցաբերումը.

5)բնակչության սոցիալական պաշտպանության ընդհանուր տիպի և հատուկ /մասնագիտացված հաստատությունների  /մանկատների  սաների  խնամքի և դաստիարակության, ֆիզիկական և մտավոր զարգացման, կրթության գործընթացին աջակցությունը 

6)հաստատություն երեխայի մուտքի կանխարգելումը` խնամատար ընտանիքում  խնամվող  երեխայի խնամքի և դաստիարակության ապահովման շնորհիվ:

7)այլընտրանքային ծառայությունների ընդլայնման  միջոցով երեխաների հոսքի նվազեցումը մանկատներ և հատուկ հանրակրթական հաստատություններ, 6-18 տարեկան երեխաների սոցիալական վերականգնումը, շուրջօրյա խնամքն ու դաստիարակությունը:

8)հասարակական կյանքի տարբեր ոլորտներում քաղաքացիների համար հավասար իրավունքների և հավասար հնարավորությունների ապահովումը` անկախ սեռից:

9)Հայաստանի Հանրապետությունում թրաֆիքինգի և բռնության երևույթի կանխարգելման աշխատանքները: 

Հաշվի առնելով խնդրի շարունակական բնույթը, առաջիկա տարիներին անհրաժեշտ է աշխատանքներն ուղղել մի շարք խնդիրների լուծմանը, մասնավորապես.

4.  Ծրագրի խնդիրն է`

1)կյանքի դժվարին իրավիճակում հայտնված երեխաների կարիքների  բավարարման սահմանափակ հնարավորությունները,

2)նախարարության համակարգի մանկատներում և երեխաների խնամքի և պաշտպանության գիշերօթիկ հաստատություններում խնամվող երեխաների հոսքի կանխարգելման և խնամվողների թվի նվազեցման սահմանափակ հնարավորությունները,  

3)Խարբերդի մասնագիտացված մանկատան չափահաս սաների հաստատությունից  դուրսբերման անհրաժեշտությունը  

4)վերականգնողական ծառայությունների պակասը,

5)այլընտրանքային ծառայությունների պակասը,

6)բռնության ենթարկված երեխաների սոցիալական աջակցության ոչ բավարար մեխանիզմները, 

Կյանքի դժվարին իրավիճակում հայտնված  երեխաների աջակցության քաղաքականությունն ուղղված է այդ երեխաների սոցիալական պաշտպանության երաշխիքների ապահովմանը, նրանց մատուցվող այլընտրանքային  ծառայությունների ցանցի զարգացմանը, ինչպես նաև երեխաների խնամքի և պաշտպանության հաստատություններում մատուցվող ծառայությունների որակի բարելավմանը, նրանցում խնամվող երեխաների խնամքի, դաստիարակության, ուսման,  ֆիզիկական զարգացման և հասարակությանն  ինտեգրման համար նպաստավոր պայմանների ստեղծմանը: 

Հայաստանի  Հանրապետությունում ձևավորվել և գործում է  երեխաների պաշտպանության եռաստիճան համակարգ` ազգային, մարզային և համայնքային մակարդակներում, որի նպատակը` երեխաների պաշտպանության միասնական և համակարգված քաղաքականության իրականացման ապահովումն է:

ՀՀ Վարչապետի որոշմամբ ստեղծվել և 2005 թվականից գործում է երեխաների պաշտպանության ազգային հանձնաժողովը, որի գործունեությունը հիմնականում ուղղված է երեխաների իրավունքների և շահերի պաշտպանության  երաշխիքների ապահովման միասնական պետական քաղաքականության իրականացմանը, ինչպես նաև երեխաների իրավունքների և շահերի պաշտպանությունն իրականացնող պետական կառավարմանմարմինների, հասարակական, քաղաքական, գիտական և այլ կազմակերպությունների  համագործակցության համակարգմանը: 

2006 թվականից  գործում են մարզպետարանների (Երևանի քաղաքապետարանի) ընտանիքի, կանանց և երեխաների իրավունքների պաշտպանության  բաժինները, որոնց խնդիրն է մարզում` ՀՀ Կառավարության կողմից հաստատված երեխաների պաշտպանությանն ուղղված քաղաքականության իրականացումը, կյանքի դժվարին իրավիճակում հայտնված երեխայի իրավունքների պաշտպանության ապահովումը և նպատակային ծրագրերի մշակումը և իրագործումը: 

Հայաստանի Հանրապետության Ընտանեկան օրենսգրքով ամրագրված` խնամակալության և հոգաբարձության մարմինները հանդիսանում են երեխաների իրավունքների պաշտպանության առաջին մակարդակը, որոնք  համագործակցելով մարզպետարանների աշխատակազմերի ընտանիքի, կանանց և երեխաների իրավունքների պաշտպանության բաժինների հետ, իրականացնում են երեխաների իրավունքների պաշտպանությունը համայնքներում:

5. Սոցիալական ոլորտում «Երեխաների իրավունքների պաշտպանության տարեկան ծրագրի շրջանակում իրականացվում են հետևյալ միջոցառումները.

1) «Երեխաների շուրջօրյա խնամքի ծառայություններ» ՀՀ աշխատանքի և սոցիալական հարցերի նախարարության համակարգում գործում է երեխաների շուրջօրյա խնամք իրականացնող բնակչության սոցիալական պաշտպանության ընդհանուր տիպի և հատուկ (մասնագիտացված)  6 հաստատություն (մանկատուն), որտեղ իրականացվում  է 660  երեխայի շուրջօրյա լրիվ խնամքը: Մանկատներից երեքը մասնագիտացված է, որտեղ խնամվում է կենտրոնական նյարդային համակարգի օրգանական և ֆունկցիոնալ ախտահարումներով, բնածին և ձեռքբերովի մտավոր և ֆիզիկական արատներով  շուրջ 450 երեխա: 
2) «Հայաստանի Հանրապետության երեխաների շուրջօրյա խնամք և պաշտպանություն իրականացնող հաստատություններում խնամվող երեխաներին ընտանիքներ վերադարձնելու  ծառայություններ  (բեռնաթափում)» միջոցառումն իրականացվում է ՀՀ աշխատանքի և սոցիալական հարցերի նախարարության և «Առավոտ» հասարակական կազմակերպության հետ կնքված պայմանագրի համաձայն ՀՀ Լոռու մարզում, 2014թ-ից՝ նաև Շիրակի մարզում:  Այն նախատեսում է երեխաների շուրջօրյա խնամք և պաշտպանություն իրականացնող գիշերօթիկ հաստատություններից երեխաներին  վերադարձնել կենսաբանական ընտանիքներ, ինչպես նաև  կանխարգելել  նրանց մուտքը հաստատություններ: 2014թ-ից՝ նշված երկու մարզում իրականացվող միջոցառման շրջանակներում հաստատություններից յուրաքանչյուր տարի կենսաբանական ընտանիք է վերադառնում և կանխարգելվում է 100 երեխայի մուտքը հաստատություններ: 

3) «Կենսաբանական ընտանիքներ տեղափոխված երեխաների ընտանիքներին բնաիրային օժանդակության փաթեթի տրամադրումը» կազմում է վերոնշյալ միջոցառման բաղկացուցիչ մասը, ըստ որի ՀՀ Լոռու և ՀՀ Շիրակի մարզերում իրականացվող սույն միջոցառման շրջանակում յուրաքանչյուր տարի 100 երեխայի ընտանիքների տրամադրվում է աջակցություն` սննդի զամբյուղ, հագուստ, կոշիկ, գրենական պիտույքներ և դասագրքեր, էներգետիկ ծառայությունների փոխհատուցում: 

4) «Հայաստանի Հանրապետության բնակչության սոցիալական պաշտպանության ընդհանուր տիպի հաստատությունների (մանկատների) շրջանավարտներին աջակցություն և խորհրդատվություն» միջոցառումը, որի նպատակն է ապահովել մանկատների շրջանավարտների սոցիալական պաշտպանությունը, ստեղծել բավարար պայմաններ հետագա կյանքի ինքնուրույն կազմակերպման և նրանց հասարակությանը ինտեգրելու համար: Սույն միջոցառման շրջանակում մատուցվում են հետևյալ ծառայությունները` շրջանավարտների ուսումնասիրություն, կարիքների գնահատում, մասնագիտական կողմնորոշում, ուսուցում, վերապատրաստում, բժշկական օգնության, իրավաբանական աջակցության տրամադրում, սոցիալհոգեբանական աջակցություն, իսկ  2014թ-ից  Վանաձոր և Գավառ քաղաքներում` «Վանաձորի մանկատուն» ՊՈԱԿ-ի և «Գավառի մանկատուն» ՊՈԱԿ-ի 18-23 տարեկան շրջանավարտների համար վարձակալվում են  բնակարաններ:

«Բնակչության սոցիալական պաշտպանության ընդհանուր տիպի հաստատությունների  (մանկատների) շրջանավարտներին միանվագ դրամական օգնության տրամադրում» միջոցառման շրջանակում մանկատների  շրջանավարտների տրամադրվում է  միանվագ դրամական օգնություն:  
5) «Սոցիալական հոգածության ցերեկային կենտրոնների երեխաներին                                                                                                                                                                                                                                                                                                                                                                                                                                                                                                                                                                                                                                                                                                           սոցիալական ծառայությունների տրամադրում» միջոցառուման շրջանակում նախարարության համակարգի  երեխաների սոցիալական հոգածության  3  կենտրոնի կողմից ծառայություններ են տրամադրվում  կյանքի դժվարին իրավիճակում հայտնված 6-18 տարեկան 300 երեխայի և նրանց ընտանիքներին: 
6) «Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ» միջոցառման  շրջանակում «Երևանի  երեխաների «Զատիկ» սոցիալական աջակցության կենտրոն»-ի կողմից յուրաքանչյուր տարի կյանքի դժվարին իրավիճակում հայտնված 3-18 տարեկան թվով 20 երեխայի տրամադրվում է մինչև 6 ամիս ժամկետով շուրջօրյա խնամք` մինչև նրան կենսաբանական ընտանիք վերադարձնելը,  մանկատանը կամ երեխաների խնամքի գիշերօթիկ հաստատությունում տեղավորելը: 
7) «Երեխաների գիշերօթիկ խնամքի ծառայություններ» միջոցառման շրջանակում սոցիալապես անապահով, ընտանիքների անապահովության գնահատման համակարգում հաշվառված ընտանիքների 6-18 տարեկան 730 երեխա խնամվում է երեխաների խնամքի և պաշտպանության գիշերօթիկ 7 հաստատությունում, որտեղ երեխաների խնամքը տարանջատվում է կրթությունից և կազմակերպվում է հանրակրթական դպրոցներում` երեխային հասարակությանն ինտեգրելու նպատակով: 
8) «Երեխաների խնամքի ցերեկային կենտրոնների կողմից  կյանքի դժվարին  իրավիճակում հայտնված երեխաների սոցիալական հոգածության ծառայություններ» միջոցառման շրջանակում «Հույսի կամուրջ» հասարակական կազմակերպության Դիլիջան, Իջևան, Բերդ և Նոյեմբերյան քաղաքների 4 կենտրոնում ծառայություններ են մատուցվում նշված համայնքների հատուկ կարիքներով, հաշմանդամ, սոցիալհոգեբանական և այլ խնդիրներ ունեցող երեխաների:  Կենտրոնների ծառայություններից օգտվում է շուրջ 250 երեխա: «Հույսի կամուրջ» հասարակական կազմակերպությունը 2008թ-ից իր գործունեությունն իրականացնում է ՀՀ աշխատանքի և սոցիալական հարցերի նախարարության համաֆինանսավորմամբ: Նշված կենտրոնների 84 աշխատակցի աշխատավարձ է տրամադրվում  ՀՀ պետական բյուջեից:

9) «Բնակչության սոցիալական պաշտպանության ընդհանուր տիպի և հատուկ (մասնագիտացված) հաստատություններում (մանկատներում) խնամվող դպրոցահասակ երեխաներին դրամական աջակցության տրամադրում» միջոցառման շրջանակում մանկատներում խնամվող 7-18  տարեկան  195 դպրոցահասակ երեխայի տրամադրվում է մանր ծախսերի համար նախատեսված գումար (գրպանի գումար): 
10) «Խնամատար ընտանիքում երեխայի խնամքի և դաստիարակության աջակցության տրամադրում»  միջոցառման շրջանակում մանկատան  առանց ծնողական խնամքի մնացած 25 երեխա խնամվում է  խնամատար ընտանիքներում` մինչև նրանց 18 տարին լրանալը: 
11) «Հաշմանդամ երեխաների ցերեկային խնամքի ծառայությունների  մատուցում Երևանի Մալաթիա-Սեբաստիա վարչական շրջանի թիվ 92 ներառական մանկապարտեզում» միջոցառուման շրջանակներում «Արաբկիր» Միացյալ Մանկական Բարեգործական Հիմնադրամ բարեգործական հասարակական կազմակերպությունը Երևանի Մալաթիա-Սեբաստիա վարչական շրջանի N 92 «Ներառական մանկապարտեզի» 18 աշխատակցի միջոցով իրականացնում է կյանքի դժվարին իրավիճակում հայտնված երեխաների, այդ թվում մտավոր և ֆիզիկական զարգացման  ծանր  խանգարումներ ունեցող մինչև 6 տարեկան երեխաների միջամտությունը, մասնավորապես ինքնասպասարկման և հաղորդակցման հմտությունների զարգացումը, ինտեգրումն ու կյանքի որակի բարելավումը, մտավոր և ֆիզիկական զարգացման ծանր խանգարումներով երեխաներ ունեցող ընտանիքների սոցիալական և հոգեբանական խնդիրների թեթևացումը:  Կազմակերպության կողմից հիմնված ցերեկային խնամքի կենտրոնի շահառուներն են  մտավոր և ֆիզիկական զարգացման ծանր խանգարումներ ունեցող  թվով 24 երեխաները:  Միջոցառումն իրականացնում է ՀՀ աշխատանքի և սոցիալական հարցերի նախարարության համաֆինանսավորմամբ` 18 աշխատակցի տրամադրվում է աշխատավարձ:

«Բնակչության սոցիալական պաշտպանության ընդհանուր տիպի և հատուկ (մասնագիտացված)  հաստատություններում (մանկատներում) երեխաների խնամքի բարելավման ուղղությամբ ևս ձեռնարկվել են մի շարք քայլեր: Մասնավորապես, «Սոցիալական աջակցության մասին» ՀՀ  օրենքի դրույթներին համապատասխանեցնելու նպատակով ՀՀ կառավարության կողմից 2016 թվականի սեպտեմբերի 8-ին  ընդունվել է «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության N 957-Ն որոշումը, ըստ որի փոփոխվել են հաստատությունների գործունեության հիմնական նպատակը և առարկան:

Հաստատություններում երեխաների թվի նվազեցման և այդ հաստատություններ երեխաների  մուտքի կանխարգելման, ինչպես նաև այլընտրանքային ծառայությունների ընդլայնման նպատակավ ՀՀ կառավարության կողմից 2016 թվականի օգոստոսի 11-ին ընդունվել է  «Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ  առևտրային  կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N  890-ն որոշման մեջ փոփոխություն կատարելու մասին» N 831 – Ն որոշումը: ՀՀ աշխատանքի և սոցիալական հարցերի նախարարի 2016 թվականի սեպտեմբերի 13-ի թիվ 92-Ա/1 հրամանով հաստատվել է «Երեխայի  և  ընտանիքի աջակցության կենտրոն» ՊՈԱԿ-ի կանոնադրությունը և ներկայացվել է պետական գրանցման մ  /Գրանցման թիվ` 278.210.03431/:
Խնամատար ընտանիքներում կազմակերպվում է նաև հաշմանդամ երեխաների խնամքը: 2016թ-ից իրականացվում են աշխատանքներ` մասնագիտացված խնամատար ընտանիքների թիվն ընդլայնելու ուղղությամբ: Խնամատար ընտանիքների ներդրման գործընթացի արդյունավետությունը բարձրացնելու նպատակով մշակվել և ՀՀ կառավարություն է ներկայցվել «Երեխայի խնամքը և դաստիարակությունը խնամատար ընտանիքում կազմակերպելու  կարգը, յուրաքանչյուր երեխայի պահելու համար խնամատար ընտանիքին ամսական վճարվող դրամական միջոցների և երեխայի խնամքի ու դաստիարակության համար խնամատար ծնողների վարձատրության վճարման կարգն ու չափը, խնամատար ընտանիք երեխային խնամքի և դաստիարակության համար հանձնելու մասին պայմանագրի օրինակելի  ձևը հաստատելու և Հայաստանի Հանրապետության կառավարության 2008 թվականի մայիսի 8-ի N 459-ն որոշումն ուժը կորցրած ճանաչելու մասին» որոշման նախագիծը: 
Ոլորտի խնդիրները կարգավորելու, ՀՀ կառավարության 2016 թվականի  հունվարի 14-ի  N 131-Ն որոշման և ՀՀ կառավարության 2012թ. դեկտեմբերի 27-ի N1694-Ն որոշման պահանջներն ապահովելու նպատակով մշակվել են ներքոհիշյալ իրավական ակտերը.

ՀՀ կառավարության կողմից  2015 թվականի  հոկտեմբերի 29–ին հաստատվել է «Հայաստանի Հանրապետության աշխատանքի և սոցիալական հարցերի  նախարարության  ենթակայությանը հանձնված խնամք և սպա​սար​կում իրականացնող պետական ոչ առևտրային կազմակերպու​թյուն​ների հաստիքային միավորների չափորոշիչները հաստատելու և Հայաստանի Հանրապետության կառավարության 2007 թվականի մայիսի 31-ի N730-ն և N815-ն որոշումներում փոփոխություններ կատարելու մասին» ՀՀ կառավարության N 1292–Ն որոշումը:

ՀՀ կառավարության կողմից 2016 թվականի   հունիսի  2-ին  հաստատվել է ՙխնամակալության  և  հոգաբարձության մարմինների կանոնադրությունը հաստատելու և Հայաստանի Հանրա​պետության կառավարության 2011 թվականի փետրվարի 24-ի N 164-ն որոշումն ուժը կորցրած ճանաչելու մասին» ՀՀ կառավարության N 631 -Ն որոշումը:

  ՀՀ կառավարության կողմից 2016թ. մայիսի 26-ին հաստատվել է «Կյանքի դժվարին իրավիճակում հայտնված երեխաների՝ այլընտրանքային  խնամքի  տրամադրման նպատակով ուղղորդման կարգը եվ չափորոշիչները հաստատելու և Հայաստանի  Հանրապետության  կառավարության 2015  թվականի  սեպտեմբերի 25-ի N 1112-ն որոշման մեջ փոփոխություններ և  լրացումներ կատարելու մասին» ՀՀ կառավարության N551-Ն որոշումը:

ՀՀ կառավարության  կողմից  2016 թվականի  մարտի 10-ի նիստում   հավանության է արժանացել  «Կյանքի դժվարին իրավիճակում հայտնված երեխաներին խնամատարության հանձնելու  ընթացակարգի բարեփոխման հայեցակարգը» N  9 արձանագրայի որոշումը:

ՀՀ կառավարության  կողմից  2016 թվականի մայիսի 12-ի նիստում հավանության է արժանացել «Հայաստանի Հանրապետությունում կյանքի դժվարին իրավի​ճակում հայտնված երեխաների խնամքի այլընտրանքային ծառայությունների համակարգի զարգացման հայեցակարգը» N 18 արձանագրային  որոշումը:
ՀՀ կառավարության կողմից հաստատվել է  ՀՀ կառավարության 2015 թվականի  սեպտեմբերի 25-ի «Երեխաների,  տարեց  և  (կամ)  հաշմանդամություն ունեցող անձանց խնամքի  տրամադրման  կարգը  և  պայմանները  սահմանելու,  տարեց և (կամ) հաշմանդամություն ունեցող անձանց խնամքի  տրամա-դրումը մերժելու հիմք հանդիսացող հիվանդությունների ցանկը հաստատելու  և Հայաստանի  Հանրապետության  կառավարության մի շարք որոշումներ ուժը կորցրած ճանաչելու մասին» N 1112–Ն որոշումը: Սույն կարգի թիվ 1 հավելվածով կարգավորվում են բնակչության սոցիալական պաշտպանության, խնամքի գիշերօթիկ հաստատություններում ու սոցիալական հոգածության ցերեկային կենտրոններում երեխաների խնամքի տրամադրման, այդ թվում` տվյալ հաստատություններ նրանց ուղեգրման և ընդունելության հետ կապված  հարաբերությունները: Միաժամանակ խնամքի տրամադրման կարգում առանձին բաժիններով, մանրամասն ներկայացված են նաև բնակչության սոցիալական պաշտպանության հաստատություններում և սոցիալական հոգածության ցերեկային կենտրոններում խնամք ստանալու նպատակով դիմելու ընթացակարգը և երեխաների ուղեգրման մեխանիզմները:
Մշակվել և ՀՀ արդարադատության նախարարություն է ներկայացվել «ՀՀ ընտանեկան օրենսգրքում փոփոխություններ և լրացումներ կատարելու մասին» ՀՀ օրենքի նախագիծը, որը  բխում է երեխաների պաշտպանության համակարգում իրականացվող բարեփոխումներից:

 Երեխայի իրավունքների պաշտպանության քաղաքականության շարունակականությունն ապահովելու նպատակով մեկնարկել են «Հայաստանի Հանրապետությունում երեխայի իրավունքների պաշտպանության 2017-2021 թվականների ռազմավարական ծրագիրը և երեխայի իրավունքների պաշտպանության 2017-2021 թվականների ռազմավարական ծրագրի իրականացման միջոցառումների ժամանակացույցը հաստատելու մասին» ՀՀ կառավարության արձանագրային որոշման նախագծի մշակման աշխատանքները: 
6. Առողջապահության ոլորտ

  Ոլորտում մոր և մանկան առողջության  պահպանման խնդիրները կարևորված են ազգային մակարդակում և որպես գերակայություն արտացոլված են Հայաստանի Հանրապետության օրենսդրության մեջ, ռազմավարական և ծրագրային  մի շարք փաստաթղթերում: 
Առողջապահության ոլորտում Տարեկան ծրագրի նպատակը և խնդիրները

Ծրագրի նպատակն է `

Երեխաների և դեռահասների առողջության և սնուցման կարգավիճակի բարելավում, առողջ աճի և զարգացման ապահովում, պատվաստումներով ընդգրկվա​ծության բարձր մակարդակի պահպանում և հիվանդությունների կանխարգելում, երեխաների հիվանդացության և մահացության ցուցանիշների նվազեցում, հաշմանդա​մության կանխարգելում:
Ծրագրի խնդիրն է`

 1) Ամբուլատոր-պոլիկլինիկական բուժօգնության  գծով` 

Երեխաների ամբուլատոր-պոլիկլինիկական բուժօգնության կազմակերպումը լրիվ ծավալով, որն իր մեջ ներառում է տեղամասային մանկաբույժների, ընտանեկան բժիշկների կողմից մինչև 18 տարեկան երեխաների զարգացման և առողջության հսկողությունն ու բուժօգնության իրականացումը, 
2) Հիվանդանոցային բուժօգնության գծով`

Երեխայի առողջության պետական հավաստագրի ծրագրի շարունակական իրականցումը, ներառյալ մինչև 7 տարեկան երեխաների  հիվանդանոցային բժշկական օգնության իրականացումը
3) Վերականգնողական-առողջարանային բուժման  գծով`

սոցիալապես անապահով և հատուկ (առանձին) խմբերում ընդգրկված  երեխաների (անկախ տարիքից) և մինչև 7 տարեկան խրոնիկ հիվանդ երեխաների (անկախ սոցիալական կարգավիճակից) վերականգնողական-առողջարանային բուժման ապահովումը համապատասխան բուժկազմակերպություններում` Հայաստանի Հանրապետության առողջապահության նախարարության կողմից հաստատված ծավալներով:

2011թ.-ին հունվարի 1-ից Հայաստանի Հանրապետությունում ներդրվեց և  շարոնակվում է իրականացվել երեխայի առողջության պետական հավաստագրի համակարգը, որի ներդրման արդյունքում արձանագրվեցին երեխաների առողջության և մահացության մի շարք առանցքային ցուցանիշների բարելավում: 

 Երեխաների բուժօգնության ոլորտում արձանագրված առաջընթացի շնորհիվ վերջին տարիների ընթացքում գրանցվել է մինչև 5 տարեկան երեխաների մահացության կայուն կրճատում: Ըստ ՀՀ ԱՎԾ պաշտոնական տվյալների` մինչև 5 տարեկան երեխաների մահացության ցուցանիշը 2015թ. կազմել է 10,4‰` կրճատվելով շուրջ 56%, նպատակային` 66%-ի փոխարեն, ինչը վկայում է, որ բավականին մոտ լինելով Հազարամյակի թիրախային ցուցանիշին, այնուամենայնիվ այն հաղթահարված չէ: 

Սակայն ըստ ԱՀԿ-ՄԱԿ-ի մանկական հիմնադրամի գնահատականի` մինչև 5 տարեկան երեխաների մահացության հաշվարկային ցուցանիշն այլ է (2015թ.` 14,2‰) և կրճատվել է 71%-ով, նպատակային` 66%-ի փոխարեն, ինչը փաստում է, որ Հայաստանը հաղթահարել է  Հազարամյակի զարգացման 4-րդ նպատակը:


Ոլորտում դեռևս մտահոգիչ են, եվրոպական երկրների  համեմատ, մանկական և 0-5 տարեկան երեխաների մահացության հարաբերականորեն բարձր մակարդակը, «գյուղ–քաղաք» կտրվածքով, ըստ աղքատության մակարդակի և մայրերի կրթական ցենզի ՄՄ ցուցանիշների  զգալի անհավասարությունների պահպանումը, մանկական մահացության կառուցվածքում նորածնային մահացության և պերինատալ պատճառներից երեխաների մահացության բարձր տեսակարար կշիռը, հետնորածնային մահացության աճի միտումը։

 Հանրապետության մարզերում ընդլայնվել են Երեխայի զարգացման գնահատման և վերականգնողական ծառայությունները:  Այս ոլորտում ունեցած վերջին ձեռքբերումներից են` զարգացման խանգարումներով և հաշմանդամ երեխաներին սպասարկող ծառայությունների ցանցի ընդլայնումը,  համայնքային ինտեգրացված ծառայությունների մոդելի ներդրումը, նորածնային սկրինինգ ծրագրերի  ընդլայնումը թե՛ աշխարհագրական ընդգրկվածության, թե՛ ֆինանսական ծավալների մեծացման առումով: 

Շարունակում են իրականացվել և ընդլայնվել երեխաների մահացության,  հիվանդա​ցության և հաշմանդամության կանխարգելմանն ուղղված մի շարք ծրագրեր, այդ թվում ֆենիլկետոնուրիայի, հիպոթիրեոզի, անհասության ռետինոպաթիայի և լսողության նորածնային սկրինինգի իրականացման ծրագրերը, որոնք թույլ են տալիս դեռ վաղ հասակից ձեռնարկել միջոցառումներ այս երեխաների բուժման ուղղությամբ և կանխարգելել դրանցով պայմանավորված հաշմանդամությունը: 

Շարունակաբար իրականացվում են ծրագրեր` երեխաների ստոմատոլոգիական խնդիրների առաջնային կանխարգելման, աղջիկների վերար​տադրողական առողջության գնահատման ու բուժման ուղղությամբ: Խրոնիկ հիվանդ և հաշմանդամ երեխաների վերականգնողական բուժման շրջանակներում հաշմանդամ երեխաները ստացել և շարունակում են ստանալ առողջարանային վերականգնողական բուժում «Արարատ» մանկական առողջարանում, «Ապարան» առողջարարական կենտրոնում և «Օշական»  առողջարանային-վերականգնողական կենտրոնում: 
Իրականացվել է երեխաների սնուցման բարելավմանն ուղղված մեծածավալ քարոզչական նախաձեռնություն, որի շրջանակներում նշակվել են իրազեկման նյութեր, նկարահանվել տեսաֆիլմեր, բոլոր մարզերում ստեղծվել տռեսուրսային կենտրոններ և վերապատստաստվել բուժաշխատողներ: 
2015 թվականին առողջապահության բյուջեում առաջին անգամ նախատեսվել են միջոցներ` վաղ հասակի երեխաների սնուցման բարելավմանն ուղղված  հանրային իրազեկման աշխատանքներ իրականացնելու համար, որի նպատակն է գիտելիքների պակասով պայմանավորված թերսնուցման և դրանից բխող սակավարյունության նվազեցումը: Ծրագիրը կշարունակվի նաև 2017թվակաին.: 

Աշխատանքներ են կատարվել խրոնիկ հիվանդություններով տառապող երեխաների բուժսպասարկման բարելավման ուղղությամբ` մասնավորապես Դիաբետով հիվանդ խրոնիկ հիվանդ երեխաների բուժօգնության և կյանքի որակի բարելավման նպատակով ՀՀ կառավարության կողմից հաստատվել է «Վերահսկի՛ր դիաբետը, ապրի՛ր լիարժեք կյանքով» միջոցառումների 2015-2019 թթ. ծրագիրը` դրանից բխող միջոցառումներով:  


Սակայն ոլորտում դեռևս մտահոգիչ են, եվրոպական երկրների  համեմատ, մանկական և 0-5 տարեկան երեխաների մահացության հարաբերականորեն բարձր մակարդակը, «գյուղ–քաղաք» կտրվածքով, ըստ աղքատության մակարդակի և մայրերի կրթական ցենզի ՄՄ ցուցանիշների  զգալի անհավասարությունների պահպանումը, մանկական մահացության կառուցվածքում նորածնային մահացության և պերինատալ պատճառներից երեխաների մահացության բարձր տեսակարար կշիռը, հետնորածնային մահացության աճի միտումը։

Մանկական բնակչության շրջանում մի շարք հիվանդություններով տառապող երեխաներ, ներառյալ ուռուցքային հիվանդությունները, նյարդամկանային ախտահարումները, մանկական ուղեղային կաթվածի ծանր ձևերը, ծանր գանգուղեղային և ողնուղեղային տրավմաների հետևանքները, զարգացման ծանր՝ անդառնալի  բնույթ ունեցող խանգարումները, բնածին և ժառանգական հիվանդությունները (զարգացման բազմակի անոմալիաներ) և այլն, պալիատիվ խնամքի և բուժօգնության կարիք ունեն, մինչդեռ բացակայում է երեխաների պալիատիվ օգնության խնդրի շուրջ  որևէ ծրագիր, թերի են տրամադրվող օգնության մեխանիզմները:

Վերոհիշյալ և բազմաթիվ այլ հարցերի լուծումները քայլ առ քայլ կտրվեն 2017թ. ընթացքում և շարունակական: 

 7. Կրթության ոլորտ
    Ոլորտում  պետական քաղաքականության հիմնական նպատակն է ապահովել յուրաքանչյուր քաղաքացու` իր հակումներին և ընդունակություններին համապատասխան ստանալ որակյալ կրթություն` հասարակության և հանրապետության տնտեսության արդի կարիք​ներին ու պահանջներին համապատասխան: 

1)  Կրթության ոլորտում Տարեկան ծրագրի նպատակն է`
ա)բարելավել նախադպրոցական կրթության ծառայությունների որակն ու մատչելիությունը` հատուկ ուշադրություն դարձնելով նախադպրոցական կրթության մեջ սոցիալապես անապահով ընտանիքների երեխաների ընդգրկման ավելացմանը,

բ)ընդլայնել դպրոցահասակ երեխաների, ներառյալ` կրթության առանձնահատուկ պայմանների կարիք ունեցող երեխաների, որակյալ հիմնական կրթություն ստանալու հնարավորությունները` ստեղծելով ներառական կրթության հնարավորություններ հանրակրթական դպրոցներում,

գ)նպաստել սովորողների հետաքրքրությունների և նախասիրությունների բավարարմանը, գեղագիտական, ֆիզիկական ու ստեղծագործական կարողությունների զարգացմանը: 


2)Երեխայի իրավունքների պաշտպանության տարեկան ծրագրի շրջանակներում` կրթության ոլորտում սահմանվել են հետևյալ խնդիրները`

ա)փոքր է նախադպրոցական կրթական ծրագրերում երեխաների ընդգրկվածությունը, շատ համայնքներում չկան նախադպրոցական կրթական ծառայություններ,

բ)հանրակրթական դպրոցները սահմանափակ կարողություններ ունեն ապահովելու բոլոր, այդ թվում` կրթության առանձնահատուկ պայմանների կարիք ունեցող երեխաների կրթությունը,
գ)վերանայման կարիք ունի  կրթության առանձնահատուկ պայմանների կարիք ունեցող երեխաների գնահատման գործիքակազմը,  
դ)սովորողները չունեն բավարար իրազեկվածություն` մասնագիտական կողմնորոշման հարցերի շուրջ,

ե)բավարար չեն սովորողների ստեղծագործական կարողությունների զարգացման ու նախասիրությունների դրսևորման համար առկա պայմանները, ինչպես նաև սահմանափակ են երեխաների ազատ ժամանցի ու հանգստի կազմակերպման համար պետական հատկացումները, ինչի արդյունքում այդ ծառայությունները շատերի համար դառնում են անհասանելի:


Վերջին տարիներին առաջընթաց է նկատվում կրթության առանձնահատուկ պայմանների կարիք ունեցող երեխաներին ընդհանուր հանրակրթական դպրոցներում ներգրավելու գործում: 2015-2016 ուստարում ներառական կրթություն իրականացվել է 156 հանրակրթական դպրոցներում, իսկ ներառական կրթության մեջ ընդգրկված​ների թիվը կազմել է` 4.7 հազար երեխա, ինչպես նաև փորձնական կարգի իրականացման շրջա​նակներում Տավուշի մարզի 14 հանրակրթական դպրոցներում ներառական կրթության մեջ ընդգրկվածների թիվը կազմել է 0.3 հազար երեխա:

ՀՀ Ազգային ժողովի կողմից 2014 թվականի դեկտեմբերի 1-ին ընդունվել է «Հանրակրթության մասին» ՀՀ  օրենքում լրացումներ և փոփոխություններ կատարելու մասին» ՀՀ օրենքը (ՀՕ-200-Ն), որով նախատեսվում է հանրակրթության համակարգում անցում կատարել համընդհանուր  ներառական կրթության, կիրառելով երեխայի կրթական կարիքներին արձագանքման եռաստիճան համակարգ: Օրենքի կիրարկման արդյունքում կրթության առանձնահատուկ պայմանների կարիք ունեցող երեխաները մանկավարժահոգեբանական աջակցություն կստանան 3 մակարդակում՝ հանրակրթական դպրոցում, ինչպես նաև տարածքային և հանրապետական  մանկավարժահոգեբանական աջակցության կենտրոնների կողմից: Նոր ձևավորված համակարգը հնարավորություն կընձեռի կրթության առանձնահատուկ պայմանների կարիք ունեցող երեխաների կրթությունն ու դաստիարակությունը կազմակերպել առանց երեխային ընտանիքից անջատելու՝ ապահովելով նրա համակողմանի հասարակական զարգացումը և ներառելով նրան հանրակրթական ուսումնական հաստատություն: ՀՀ-ում համընդհանուր ներառական կրթության համակարգը լիովին կներդրվի մինչև 2025 թվականի օգոստոսի 1-ը: Ոլորտում իրականացվող քաղաքականության արդյունքում նախատեսվում է ընդլայնել կրթության առանձնահատուկ պայմանների կարիք ունեցող երեխաների, որակյալ հիմնական կրթություն ստանալու հնարավորությունները` ստեղծելով ներառական կրթության հնարավորություններ բոլոր հանրակրթական դպրոցներում:
         3) 2016 թվականի փետրվարին ՀՀ կառավարության հավանությանն է արժանացել համընդհանուր ներառական կրթության համակարգի ներդրման գործողությունների պլանը և ժամանակացույցը, համաձայն որի՝ հատուկ դպրոցների վերակազմակերպման գործըն​թացը կսկսվի 2016 թվականին, ՀՀ Սյունիքի մարզից: Ընդ որում, յուրաքանչյուր մարզում, հատուկ դպրոցների վերակազմակերպմանը զուգահեռ,  կիրականացվեն. 
ա.նոր ձևավորված  տարածքային մանկավարժահոգե​բանական աջակցության կենտրոնների մանկավարժական աշխատողների վերապատրաստում,

 բ. սովորողների տեղափոխում հանրակրթական դպրոց,

 գ. հանրակրթական դպրոցներում կրթության առանձնահատուկ պայմանների կարիք ունեցող երեխաների համար սահ​ման​ված ֆինանսավորման բարձ​րացված չափաքանակի սանդղակի կիրառում՝ ըստ երեխայի կարիքի ծանրության աստի​ճանի, մանկավարժահոգեբանական աջակցու​թյան ծառայությունների և ուսուցչի օգնականի հաստիքի ներդրում:


Նախադպրոցական կրթության ոլորտում պետության կողմից իրականացվող քաղաքականությունն ուղղված է առկա ներուժի պահպանմանը, դրանց զարգացման նախադրյալների ստեղծմանը և գործունեության ընդլայնմանը։ Ոլորտին աջակցելու և ՀՀ տարբեր տարածքներում նախադպրոցական կրթական ծառայու​թյունների մատչելիությունն ապահովելու նպատակով հատկացվել են միջոցներ` ծախսարդյունավետ մոդելների կիրառմամբ փորձնական ծրագիր իրականացնելու համար: ՀԲ ֆինանսավորմամբ իրականացվում է նոր՝ «Կրթության բարելավում» վարկային ծրագիրը, որի շրջանակներում 2016 թվականին կշարունակվեն ծախսա​րդյունավետ նա​խադպրոցական ծառայությունների ներդրման միկրոծրագրերը` դպրոցին երե​խաների պատրաստ​վա​ծության մակարդակի բարձրացման և կրթության հավասար մեկնար​կային հնարավորությունների ապահովման ուղղությամբ: Այս ծրագրի շրջանակներում 2016 թվականին դրամաշնորհներ կհատկացվեն նախադպրոցական ծրագիր իրակա​նացնող 24 հաստատությունների, որի արդյունքում նախադպրոցական կրթության մեջ լրացուցիչ կընդգրկվեն շուրջ 700 երեխաներ: 

Նախադպրոցական ծրագրերի (բացառությամբ Երևանում իրականացվելիք ծրագրերի) շարունա​կականության ապահովման հա​մար հետագա տարիներին ևս ընթացիկ ծախսերը կիրականացվեն ՀՀ պետական բյուջեի միջոց​ների հաշվին` ելնելով ըստ աշակերտների թվի ֆինանսավորման բանաձևով մեկ սովորողին ընկնող տարեկան գումարի չափից: ՀՀ 2016 թվականի պետական բյուջեով նշված նպատակով նախատեսվել է 657.4 մլն դրամ՝ 5.6 հազար երեխայի կրթության գծով): Նախադպրոցական կրթության գծով ծախսերում ներառված են նաև դպրոցին նախա​պատրաստման խմբերում (նա​խակր​թա​րաններում) ընդգրկված երեխաներին սննդով ապահովման գծով գումարները, համաձայն ՀՀ կառավարության 2015 թվականի հուլիսի 8-ի N749-Ն որոշման: 


Անշուշտ կարևորվում է նաև դաստիարակության համակարգի զարգացումը, ուսուցման ու դաստիարակության միասնականության ապահովումը: Այստեղ առանձնահատուկ շեշտադրում է արվել սովորողների համար ըստ հետաքրքրությունների գործունեություն ծավալելու հնարավորությունների ընձեռնմանը և լրացուցիչ կրթության ապահովմանը: 


Անցկացվել են դպրոցականների հանրապետական օլիմպիադաներ հանրակրթական 16 առարկաներից, իսկ միջազգային օլիմպիադաներին Հայաս​տանը թիմային մասնակցություն է ունենալու 8  առարկաներից:


Հանրակրթական դպրոցի 8-11-րդ դասարաններում իրականացվել է «Առողջ ապրելակերպ» դասընթացի ուսուցում, սովորողները ձեռք են բերել առողջ ապրելակերպի գիտելիքներ ու կյանքի հմտություններ: 


Ամառային ճամբարներում ու հանգստյան տներում կազմակերպվի սոցիալապես անապահով ընտանիքների շուրջ 4800 երեխաների ամառային հանգիստը:

Հանրակրթական դպրոցների աշակերտների համար անցկացվել են ամենամյա հանրապետական սպորտային խաղեր` 9 մարզաձևերից: Մարզական խաղերի միջմարզային և հանրապետական փուլերին մասնակցել են ընդհանուր թվով 3196 աշակերտներ:


Համաշխարհային դպրոցական խաղերին կմասնակցեն ընդհանուր թվով 200` 15-17 տարեկան դպրոցահասակ երեխաներ:


Հանրապետության տարբեր մարզերում կազմակերպվել են դպրոցականների գեղագիտական ստեղծագործության մրցույթ-փառատոներ, նկարչական հանրապետական ու միջազգային մրցույթներ:


Նշված բոլոր ուղղություններով աշխատանքները կշարունակվեն նաև 2017 թվականին:  

    8.Մշակույթի ոլորտ
      Ոլորտում երեխայի իրավունքների բաղկացուցիչ մաս է կազմում  նրա գեղագիտական ու ստեղծագործական կարողությունների զարգացումը,  գե​ղա​գի​տա​կան դաս​տիա​րա​կութ​յունը, ինչպես նաև  մշակութային արժեքների ճանաչումը:  

Տարեկան ծրագրի նպատակը և խնդիրները և ակնկալվող արդյունքը
1) Ծրագրի նպատակն  է`

ա.երեխաների մշակութային մասնագիտական ուսուցմանը և գեղագիտական դաստիարակությանը պետական աջակցության ցուցաբերումը.

երեխաների բազմաբովանդակ հանգստի, ժամանցի և մշակութային կյանքի կազմակերպումը.

բ.երեխաների ստեղծագործական ներուժի բացահայտումը և խթանումը.

գ.արվեստի և մշակույթի ոլորտներում բազմակողմանի և մասնագիտական գիտելիքների ուսուցանումը.

 դ.արվեստի բնագավառում ստեղծագործող շնորհալի երեխաների ներգրավումը.

ե.մանկապատանեկան կինոյի, թատրոնի գործունեության զարգացման խթանումը.

զ.ե​րե​խա​նե​րի աշ​խար​հա​յաց​քի զար​գաց​մա​նը, հայ​րե​նա​սի​րա​կան դաստիարակությանը, գե​ղա​գի​տա​կան ճա​շա​կի ձևա​վոր​մա​նը և սոցիալապես անապահով խավի երեխաների ազ​գա​յին ար​վես​տին ու մշա​կու​թա​յին ժառանգության հա​ղոր​դակց​մա​ն նպաստումը. 

է.երիտասարդ  սերնդի արվեստների և արհեստների ուսուցման ապահովումը: 

Ծրագրի խնդիրն է`

ը.գե​ղար​վես​տա​կան կրթութ​յան մատ​չե​լիութ​յան ա​պա​հո​վում` «Ե​րաժշ​տա​կան և ար​վես​տի դպրոց​նե​րում ազ​գա​յին, լա​րա​յին և փո​ղա​յին նվա​գա​րան​նե​րի գծով ու​սու​ցում» ծրա​գրի շրջա​նա​կում ուս​ման վար​ձավ​ճար​նե​րի փոխ​հա​տուց​ման  շա​րու​նա​կա​կա​նու​թյամբ,

 թ. գե​ղար​վես​տա​կան կրթա​կան հաս​տա​տութ​յուն​նե​րի բնա​կա​նոն գոր​ծու​նեութ​յան ա​պա​հո​վում` ու​սում​​նա​մե​թո​դա​կան աշ​խա​տանք​նե​րի ի​րա​կա​նաց​մամբ, 
ժ. ու​սուց​ման մատ​չե​լիութ​յան ա​պա​հո​վում  ար​տադպ​րո​ցա​կան գե​ղար​վես​տա​կան դաս​տիա​րա​կութ​յան շրջա​նակ​նե​րում, մաս​նա​վո​րա​պես` սահմանափակ կարողություններ ունեցող, սո​ցիա​լա​պես ա​նա​պա​հով, ա​ռանց ծնո​ղա​կան խնամ​քի մնա​ցած մշա​կու​թա​յին կրթութ​յան ա​պա​հո​վմամբ,
ժա. երեխաների ստեղծագործական ներուժի վերարտադրման և զարգացման պայմանների ստեղծումը`  նպատակային  ծրագրերի  իրականացմամբ,

ժբ. ազգային և համաշխարհային  մշակութային արժեքներին, ժողովրդական արվեստի լավագույն նմուշներին, դասական և ժամանակակից արվեստին հաղորդակցում` մշակութային միջոցառումների և գիտաճանաչողական ուղևորությունների  իրականացմամբ,
ժգ. շնորհալի երեխաների ու երիտասարդների բացահայտում, նրանց կրթության և ստեղծագործական ունակությունների զարգացման ու ինքնադրսևորման համար  պայմանների ապահովում` մրցույթների, փառատոների, ցուցահանդեսների, համերգների, վարպետության դասերի և այլ միջոցառումների կազմակերպմամբ:

2) Ծրագրի ակնկալվող արդյունքն է`

ա.ՀՀ​ ե​րաժշ​տա​կան և ար​վես​տի դպրոց​նե​րում ուս​ման վար​ձավ​ճար​նե​րի փոխ​հա​տու​ցու​մը նպա​տա​կաուղղ​ված  է գե​ղար​վես​տա​կան կրթութ​յան մատ​չե​լիութ​յան ա​պա​հով​մա​նը, կրթա​կան հաս​տա​տութ​յուն​նե​րի պահ​պան​մա​նը և մշա​կույ​թի ո​լոր​տի հե​տա​գա մաս​նա​գետ​նե​րով հա​մալր​մա​նը: 
բ.«Մշա​կու​թա​յին կրթութ​յան ա​ջակց​ման հիմ​նադ​րա​մի» կող​մից մե​թո​դա​կան աշ​խա​տանք​նե​րի կազ​մա​կեր​պու​մը նպաս​տում է գե​ղար​վես​տա​կան կրթա​կան հաս​տա​տութ​յուն​նե​րում ու​սուց​ման ո​րա​կի բարձ​րաց​մա​նը, կրթա​կան նոր մե​թոդ​նե​րի ներդր​մա​նը, փոր​ձի փո​խա​նակ​մա​նը, վե​րա​պատ​րաստ​ման դա​սըն​թաց​նե​րի կազ​մա​կերպ​մա​նը, ժա​մա​նա​կա​կից դա​սագր​քե​րով հա​մալ​րմանը, վար​պե​տութ​յան դա​սե​րի մի​ջո​ցով ստեղ​ծա​գոր​ծա​կան կա​րո​ղութ​յուն​նե​րի զար​գաց​մանը:

գ.ՀՀ մ​շա​կույ​թի նա​խա​րա​րութ​յունում ստեղծ​ված  ՀՀ շ​նոր​հա​լի ե​րե​խա​նե​րի տե​ղե​կատ​վա​կան բան​կի հա​մալ​րու​մը միտված է ա​ռա​վել նպա​տա​կա​յին ի​րա​կա​նաց​նել շնոր​հա​լի ե​րե​խա​նե​րի և պա​տա​նի​նե​րի ստեղ​ծա​գոր​ծա​կան կա​րո​ղութ​յուն​նե​րի զար​գաց​մա​նն​ ու խթան​մա​նը նպա​տա​կաուղ​ղված ծրագ​րե​րը: 

դ.«Ե​րե​խա​նե​րի հա​տուկ ստեղ​ծա​գոր​ծա​կան կենտ​րոն» ՊՈԱԿ-ի գոր​ծու​նեութ​յան արդ​յուն​քում գի​շե​րօ​թիկ, հա​տուկ դպրոց​նե​րում իրականացվում է հաշ​ման​դամ, ծնո​ղա​զուրկ և սո​ցիա​լա​պես ա​նա​պա​հով  ե​րե​խա​նե​րի ար​վեստ​նե​րի և ար​հեստ​նե​րի ու​սու​ցում: 
ե.«Ե​րե​խա​նե​րի և պա​տա​նի​նե​րի հա​մար գի​տա​ճա​նա​չո​ղա​կան ուղևո​րութ​յուն​նե​րի կազ​մա​կեր​պում» ծրագ​րի հիմ​նա​կան նպա​տակն է նպաս​տել ե​րե​խա​նե​րի աշ​խար​հա​յաց​քի զար​գաց​մա​նը, հայ​րե​նա​սի​րա​կան դաս​տիա​րա​կութ​յա​նը, գե​ղա​գի​տա​կան ճա​շա​կի ձ​ևա​վոր​մա​նը և ազ​գա​յին ար​վես​տին ու մշա​կու​թա​յին ժա​ռան​գութ​յան հա​ղոր​դակց​մա​նը:

զ.«Մենք ենք, մեր մար​զը» ման​կա​պա​տա​նե​կան մար​զա​յին մշա​կույ​թի օ​րեր մայ​րա​քա​ղա​քում ծրագ​րի իրականացմամբ  ներկայացվում են ՀՀ բո​լոր մար​զե​րի շնոր​հա​լի ե​րե​խա​ների ստեղծագործական աշխատանքները   (համերգ, ցուցահանդես):

է.«Եր​գող Հա​յաս​տան» ման​կա​պա​տա​նե​կան երգ​չախմ​բե​րի հան​րա​պե​տա​կան մրցույթի կազմակերպումը միտված է Հայաստանի հանրապետության և Արցախի լավագույն երգչախմբերի բացահայտմանը, նրանց կատարումները հանրությանը ներկայացմանը: 
ը.Ման​կա​կան գրա​կա​նութ​յան հրա​տա​րա​կու​մը նպաս​տում է  մա​նուկ​նե​րի աշ​խար​հայաց​քի ձ​ևա​վոր​մա​նը, հայ​րե​նա​սի​րա​կան դաս​տիա​րա​կութ​յա​նը, ազ​գա​յին և հա​մա​մարդ​կա​յին ար​ժեք​նե​րի սեր​ման​մա​նը, գրա​դա​րան​նե​րի ման​կա​կան գրակա​նութ​յան հա​մալր​մա​նը: 
թ.Ման​կա​պա​տա​նե​կան թատ​րոն​նե​րի «Նռան հա​տիկ» հան​րա​պե​տա​կան փա​ռա​տո​նի անցկա​ցու​մը նպաս​տում է ման​կա​պա​տա​նե​կան թատ​րո​նի զար​գաց​մա​նը, շնոր​հա​լի ե​րե​խա​նե​րի հայտ​նա​բեր​մա​նը և ստեղ​ծա​գոր​ծա​կան գոր​ծու​նեութ​յան խթան​մա​նը:
ժ.Ման​կա​կան մուլտֆիլ​մե​րի նկա​րա​հա​նու​մը նպաս​տում է  ման​կա​կան կի​նո​յի զար​գաց​մա​նը, հայ​րե​նա​սի​րա​կան դաս​տիա​րա​կութ​յա​նը և աշ​խար​հա​յաց​քի ընդ​լայն​մա​նը, ժա​ման​ցի և հանգս​տի կազ​մա​կերպ​մա​նը:
ժա.Ման​կա​պա​տա​նե​կան կի​նո​յի և ա​նի​մա​ցիա​յի փա​ռա​տո​նի իրականացումը նպաստում է  հայ​րե​նա​կան կի​նոար​տադ​րութ​յա​ն խթա​նմանը, լա​վա​գույն ֆիլ​մե​րի հե​ղի​նակ​նե​րի  հայտ​նա​բե​րմանը և խրա​խու​սմանը:

       Ներկա իրավիճակի համառոտ նկարագիրը
       ՀՀ մ​շա​կույ​թի նա​խա​րա​րութ​յու​նը ե​րե​խա​նե​րի գե​ղար​վես​տա​կան կրթութ​յան և գեղագիտա​կան դաս​տիա​րա​կութ​յան բնա​գա​վա​ռում միաս​նա​կան քա​ղա​քա​կա​նութ​յուն իրակա​նաց​նե​լու նպա​տա​կով ղեկավարվել է ՀՀ  կառավարության 2014  թվականի մայիսի 19-ի N 511 - Ա  որոշմամբ հաստատված Հայաստանի Հանրապետու-թյան կառավարության ծրագրի «2.4.5. Մշակույթը» բաժնի ուղղություններով,  ՀՀ կառավարության 2014  թվականի  մարտի 27-ի N 442-Ն  որոշմամբ  հաստատված ՀՀ 2014-2025 թթ. հեռանկարային զարգացման ռազմավարական  ծրագրի, ՀՀ ​կա​ռա​վա​րութ​յան 2004 թ. նո​յեմ​բե​րի 18-ի N 47 ար​ձա​նագ​րա​յին ո​րոշ​մամբ հաստատված «Գե​ղար​վես​տա​կան կրթութ​յան հա​յե​ցա​կար​գի» դրույթներով: 

     Մշակութային քաղաքականությունը ար​տա​ցո​լում է մշա​կույ​թի և ար​վես​տի բնա​գա​վա​ռում քա​ղա​քա​ցու և մար​դու` մշա​կու​թա​յին կյան​քին մաս​նակ​ցության, մշա​կու​թա​յին և  ստեղծագործա​կան գոր​ծու​նեութ​յան  ի​րա​կա​նաց​ման, մշա​կու​թա​յին ար​ժեք​նե​րին  հաղորդակցման, գե​ղար​վես​տա​կան  կրթութ​յուն  ստա​նա​լու  և  այդ  կրթութ​յան ձ​ևերն ու  միջոց​նե​րը  ընտ​րե​լու  հնարավորության  ի​րա​վունք​ներն ու  ա​զա​տութ​յուն​նե​րը:
    Անհատի զարգացմանն ուղղված ծրագրերի իրականացում

  3) Մշակութային կրթության մատչելիության և որակի ապահովում

  ա) Գեղարվեստական կրթության մատչելիության ապահովման նպատակով ՀՀ ​կա​ռա​վա​րութ​յան 2007 թ. հոկ​տեմ​բե​րի 11-ի N 1167-Ն​ ո​րոշ​մամբ հաս​տատ​վել է «Երաժշտական և արվեստի դպրոցների ազգային  նվագարանների գծով ուսուցում ծրագիրը», որի ի​րա​կա​նաց​ման ըն​թաց​քում բազմաթիվ դպրոց​նե​րում վե​րա​բաց​վե​ցին ազ​գա​յին նվա​գա​րան​նե​րի բա​ժին​ներ: Ազ​գա​յին նվա​գա​րան​նե​րի ուս​ման վար​ձավ​ճար​նե​րի փո​խհա​տու​ցու​մը հնա​րա​վո​րութ​յուն տվեց ա​պա​հո​վել ու​սուց​ման մատ​չե​լիութ​յու​նն ու վտանգված  շատ մասնագիտությունների դասավանդումը: ՀՀ կառավարության 2009 թ. ապրիլի 16-ի N 529-Ն որոշմամբ ծրագրի շրջանակները ընդլայնվեցին` ներառելով նաև լարային և փողային նվագարանները: 

2013 թ. գործընթացը համալրվեց «ՀՀ երաժշտական և արվեստի դպրոցների համար երաժշտական գործիքների ձեռք բերում» ծրագրով՝ (2013-2015 թթ. համապատասխանաբար ձեռք է բերվել և շնորհալի երեխաներին տրամադրվել  73, 102 և 96 երաժշտական գործիք) և «Հայաստանի Հանրապետությունում  շնորհալի պատանի երաժիշտ-կատարողների մասնագիտական կարողությունների զարգացում և կատարելագործում» նպատակային  ծրագրերով: 
  բ) ՀՀ մշակույթի նախարարությունում 2008 թ. ստեղծ​վել է ՀՀ շ​նոր​հա​լի ե​րե​խա​նե​րի տե​ղե​կատ​վա​կան բան​կ: Շնորհալի երեխաների ստեղծագործական կարողությունների զարգացմանն է ուղղված միջազգային մրցույթներին և փառատոների տեղեկատվական բանկերում ընդգրկված երեխաների մասնակցության աջակցության ցուցաբերումը: 

   գ) Մե​թո​դա​կան աշ​խա​տանք​նե​րի կազ​մա​կերպ​ման նպա​տա​կով 2009 թ. 10 մար​զե​րում գոր​ծում են մար​զա​յին մե​թո​դա​կան կենտ​րոն​նե​ր, ո​րոնք տե​ղա​կայ​ված են այդ նպա​տա​կով ընտր​ված հե​նա​կե​տա​յին 33 դպրոց​ում` յուրաքանչյուր մարզում մե​կա​կան ե​րաժշ​տա​կան, ար​վես​տի և գե​ղար​վես​տի դպրոց: Հե​նա​կե​տա​յին դպրոց​նե​րում  կազ​մա​կերպ​վում են  մե​թո​դա​կան աշ​խա​տանք​ներ` նոր ու​սում​նա​կան պլան​նե​րի և ա​ռար​կա​յա​կան ծրագ​րե​րի ներդ​րման, խորհր​դատ​վական, ա​ռա​ջա​վոր փոր​ձի փո​խա​նա​կման աշխատանքներ, վար​պե​տութ​յան և վե​րա​պատ​րաստ​ման դա​սըն​թաց​նե​ր:

  դ) Մանկական գեղարվեստական գրքերի հրատարակման, գրադարանային ֆոնդերի համալրման նպատակով «Աջակցություն գրականության հրատարակմանը» ծրագրով իրականացվում է «Մանկական գրականություն» ենթածրագիրը: 

  ե) 2008 թ. միջոցներ են հատկացվում երաժշտական, արվեստի, գեղարվեստի և պարարվեստի դպրոցներում ուսումնամեթոդական աշխատանքների իրականաց-ման, ուսումնական նոր ծրագրերի, դասագրքերի, մեթոդական ձեռնարկների մշակման և հրատարակման համար: Հրատարակված գրականությունն անվճար տրամադրվում է հանրապետության բոլոր համայնքների երաժշտական և արվեստի դպրոցներին: 
 4)  Հանգստի և ժամանցի կազմակերպմանն ուղղված ծրագրերի իրականացում
     Երեխաների հանգիստը և ժամանցը բազմաբովանդակ կազմակերպելու համար   իրականացվել են`

   ա) «Ե​րե​խա​նե​րի և պա​տա​նի​նե​րի հա​մար գի​տա​ճա​նա​չո​ղա​կան ուղևո​րութ​յուն​նե​րի կազմակեր​պում մայ​րա​քա​ղա​քի  և  մարզ​կենտ​րոն​նե​րի  թան​գա​րան​ներ, պատ​կե​րաս​րահ​ներ, հա​մեր​գա​յին և այլ մշա​կու​թա​յին կազ​մա​կեր​պութ​յուն​ներ» ծրագ​իրը, որի հիմ​նա​կան նպատակն է՝ նպաս​տել ե​րե​խա​նե​րի աշ​խար​հա​յաց​քի զար​գաց​մա​նը, հայ​րե​նա​սի​րա​կան դաստիա​րա​կութ​յա​նը, գե​ղա​գի​տա​կան ճա​շա​կի ձ​ևա​վոր​մա​նը և ազ​գա​յին ար​վես​տին ու մշակու​թա​յին ժա​ռան​գութ​յան հա​ղոր​դակց​մա​նը: Ծրագիրը շարունակական է, իրականացվում է 2008 թվականից:
   բ) «ՀՀ ​մար​զե​րում շնոր​հա​լի ե​րե​խա​նե​րի ու պա​տա​նի​նե​րի ստեղ​ծա​գոր​ծա​կան կա​րո​ղութ​յուն​նե​րի զար​գա​ցում և խթա​նում» ծրա​գիրը նպա​տա​կաուղղ​ված է ե​րաժշ​տա​կան, ար​վես​տի և գե​ղար​վես​տի դպրոց​նե​րում սո​վո​րող ե​րե​խա​նե​րի մաս​նա​գի​տա​կան կրթա​կան ծրագ​րե​րի ա​ռա​վել արդ​յու​նա​վետ ու​սուց​մա​նը, վար​պե​տութ​յան դա​սըն​թաց​նե​րի մի​ջո​ցով ստեղ​ծա​գոր​ծա​կան կա​րո​ղութ​յուն​նե​րի զար​գաց​մա​նը:

   գ) «Մենք ենք, մեր մար​զը»  ման​կա​պա​տա​նե​կան մար​զա​յին մշա​կույ​թի օ​րեր մայ​րա​քա​ղա​քում» ծրագ​իրը, որն ուղղված է շնոր​հա​լի ե​րե​խա​նե​րի և պա​տա​նի​նե​րի ստեղ​ծա​գոր​ծա​կան կա​րո​ղութ​յուն​նե​րի զար​գացմանն ու խթան​մանը:
   դ) «Դպրոցականի ֆիլհարմոնիա» ծրագիրը,  որը  նպատակաուղղված է երեխաների և պատանիների գեղագիտական դաստիարակությանը և բազմակողմանի զարգացմանը, դասական երաժշտության, ժողովրդական արվեստի, գեղանկարչության, թատրոնի հետ հաղորդակցմանը: 

    ե) «Մշակութային կազմակերպություն-դպրոց» աբոնեմենտային համակարգի ներդրման ծրագիրը նպատակաուղղված է դպրոցահասակ երեխաներին և սովորողներին արվեստին հաղորդակցվելու մատչելիության ապահովմանը: Երեխաների հոգևոր-մշակութային, գեղագիտական դաստիարակության նպատակային ուղղորդմանը:
5)  Պա​տա​նի ստեղ​ծա​գոր​ծող​նե​րի հա​մար հան​րա​պե​տա​կան ու մի​ջազ​գա​յին մրցույթ​նե​րի, փա​ռա​տո​նե​րի, ցու​ցա​հան​դես​նե​րի կազ​մա​կեր​պում և մաս​նակ​ցութ​յան ա​պահո​վում
   ա) «Եր​գող Հա​յաս​տան» ման​կա​պա​տա​նե​կան երգ​չախմ​բե​րի հան​րա​պե​տա​կան մրցույ​թի նպատակն է երգչախմբային արվեստի ոլորտում պատանի ստեղծագործողների  կարողությունների զարգացումը: Մրցույթի նախ​նա​կան ընտ​րա​կան փու​լին մաս​նակ​ցում են ՀՀ մար​զե​րի (ե​րաժշ​տա​կան և հան​րակր​թա​կան դպրոց​նե​րի) ման​կա​կան երգ​չախմ​բե​րը, որտեղ լա​վա​գույ​նը ճա​նաչ​ված երգ​չախմ​-

բե​րն  ընդգրկվում  են մայ​րա​քա​ղա​քում կազ​մա​կերպ​վող մրցույ​թի եզ​րա​փա​կիչ փու​լին: 
     բ) «Վերածնունդ» պատանի երաժիշտ-կատարողների միջազգային մրցույթ-փառատոնի (Գյումրի) նպատակն է կատարողական արվեստում պատանի երաժիշների կարողությունների զարգացումն ու խթանումը:

    գ) Յուրաքանչյուր տարի իրականացվում է մանկապատանեկան ֆիլմերի միջազգային փառատոնը:
    դ) Մար​զե​րում մշա​կու​թա​յին կյան​քի աշ​խու​ժաց​ման, ինչ​պես նաև մայ​րա​քա​ղա​քից դե​պի մար​զեր մշա​կու​թա​յին կյան​քի ա​պա​կենտ​րո​նաց​ման նպա​տա​կով ՀՀ մ​շա​կույ​թի նա​խա​րա​րութ​յունը կազ​մա​կերպ​ում է` 
  - Մանկապատանեկան թատրոնների «Նռան հատիկ» հանրապետական փառատոնը, որի անցկա​ցու​մը  նպաստում  է  մանկապատանեկան թատ​րո​նի զար​գաց​մա​նը, շնոր​հա​լի ե​րե​խա​նե​րի հայտ​նա​բեր​մա​նը և ստեղ​ծա​գոր​ծա​կան գոր​ծու​նեութ​յան խթան​մա​նը և ավանդաբար անցկացվում է 2001 թվականից: 
  - «Թու​ման​յա​նա​կան հե​քիա​թի օր» տիկ​նի​կա​յին մի​ջազ​գա​յին թա​տե​րա​կան փա​ռա​տոն Դսե​ղում, որը 2005 թ. կազմակերպվում է ՀՀ Լոռու մարզի Դսեղ գյուղում: 
   ե)  2008 թ. անցկացվում է «ՀՀ​ ազ​գա​յին փոք​րա​մաս​նութ​յուն​նե​րի ե​րաժշ​տա​կան փա​ռա​տո​նը»,  որ​տեղ ներ​կա​յաց​վում է  Հա​յաս​տա​նում բնակ​վող ազ​գա​յին փոք​րա​մաս​նութ​յուն​նե​րի մշա​կույ​թը, ազ​գա​յին երգն ու պա​րը(այդ թվում նաև` մանկական համույթներ): Փա​ռա​տո​նին մաս​նակ​ցում են  ՀՀ​-ում բնակ​վող 11 ազ​գա​յին միութ​յուն​նե​րի ներ​կա​յա​ցու​ցիչ​ներ: 
6) Սո​ցիա​լա​պես ա​նա​պա​հով և հատուկ կարիքներով ե​րե​խա​նե​րին մշա​կու​թա​յին մաս​նա​գի​տա​կան ու​սուց​ման և գե​ղա​գի​տա​կան դաս​տիա​րա​կութ​յան աս​պա​րե​զում պե​տա​կան ա​ջակ​ցութ​յուն  ՀՀ մ​շա​կույ​թի նա​խա​րա​րութ​յան ենթակայությամբ գործող «Ե​րե​խա​նե​րի հա​տուկ ստեղ​ծա​գոր​ծա​կան կենտ​րոն» ՊՈԱԿ-ի գոր​ծու​նեութ​յան արդ​յուն​քում Երևա​նի 5 և Վա​նա​ձո​րի 2, Սպիտակի, Գավառի, Գյումրու 5 մասնաճ​յու​ղերի գի​շե​րօ​թիկ հա​տուկ դպրոց​նե​րում հաշ​ման​դամ, ծնո​ղա​զուրկ և սո​ցիա​լա​պես ա​նա​պա​հով 614 ե​րե​խա​նե​ր ստանում են ար​վեստ​ի և ար​հեստ​նե​րի անվճար ու​սու​ցում: Կենտրոնի կողմից երեխաներին անվճար տրամադրվում են նյութեր, գործիքներ, իսկ դասընթացի ավարտից հետո` վկայականներ: Կազմակերպվում են նաև համերգներ, ցուցահանդեսներ:
     7)  Մանկական մուլտֆիլմերի  նկարահանում
     Ման​կա​կան մուլտֆիլ​մե​րի  նկա​րա​հա​նու​մը նպաս​տում է ման​կա​կան կի​նո​յի զար​գաց​մա​նը, հայ​րե​նա​սի​րա​կան դաս​տիա​րա​կութ​յա​նը և աշ​խար​հա​յաց​քի ընդ​լայն​մա​նը, ժա​ման​ցի և հանգս​տի կազ​մա​կերպ​մա​նը: Տարեկան պետական աջակցությամբ երեխաների համար նկարահանվում  է  4-5 մուլտֆիլմ:

      Ռազմավարություն 
 Երաժշտական և արվեստի դպրոցներին պետական աջակցության ցուցաբերման  շարունակականության ապահովում.
Արվեստի տարբեր ոլորտներում նպատակային ծրագրերի իրականացում. 

Մի​ջազ​գա​յին մրցույթ​նե​րի, փա​ռա​տո​նե​րի, ցու​ցա​հան​դես​նե​րի մաս​նակ​ցութ​յան նպատակով պա​տա​նի շնորհալի ստեղ​ծա​գոր​ծող​նե​րին  պետական  աջակցության ցուցաբերման շարունակականության ապահովում

Երեխաների հատուկ ստեղծագործական կենտրոնի գործունեության ապահովում և հատուկ կարիքներ ունեցող երեխաների ինտեգրման խնդրին ուղղված նպատակային ծրագրերի մշակում.
 մշակութային ծրագրերի իրականացման ընթացքում հասարակական կազմակերպությունների հետ համագործակցության ապահովում:
9.Արդարադատության ոլորտ 

     Հայաստանի Հանրապետությունում անչափահասների գործերով  արդարադատության ոլորտում իրականացվող աշխատանքներն ուղղված են  ոլորտում արդյունավետության բարձրացմանը,  բարեփոխումների խթանմանը:
Տարեկան ծրագրի նպատակը,  խնդիրները և գործողությունները

Ծրագրի նպատակն  է

 ՀՀ-ում անչափահասների գործերով  արդարադատության ոլորտի զարգացումը: Ծրագրի խնդիրներն են`

1) օրենսդրության բարելավում երեխաների իրավունքների պաշտպանության և արդարադատության մատչելիության տեսանկյունից,

2)օրենքի հետ առնչվող երեխաների իրավունքների պաշտպանության ընթացակարգերի բարելավում, ոլորտում իրականացվող ծրագրերի համակարգում, արդյունավետության բարձրացում, նոր չափորոշիչների կիրառում, 

3) քրեական պատասխանատվությունից, պատժից ազատված, այլընտրանքային պատիժ կրող  անչափահասների վերասոցիալականացում, զբաղվածության ապահովում և կրկնահանցագործությունների նվազեցում: 

4) Պրոբացիոն ծառայությունում երեխայակենտրոն մոտեցումների զարգացում: 

Ելնելով տարեկան նպատակից և վերը նշված խնդիրներից՝ նախատեսվում է հետևյալ գործողությունների իրականացում.

ա. Ընթացիկ օրենսդրական բարեփոխումների շրջանակում ներառել երեխաների իրավունքների պաշտպանությանն առնչվող միջազգային փորձաքննություն անցած վերլուծությունները և դրանցից բխող առաջարկությունները:
բ. Շարունակել անչափահասների արդարադատության խորհրդի աշխատանքները՝ ուղղված ոլորտում բարեփոխումների խթանմանը,  նոր ծրագրերի իրականացմանը:
գ. Ոլորտում  երեխաների (իրավախախտ, զոհ, տուժող և վկա) իրավունքների մշտադիտարկում իրականացվող ծրագրերի արդյունավետության բարձրացման նպատակով:

դ. Ելնելով մշտադիտարկման արդյունքներից և կարիքների գնահատումից՝  նախատեսվում է անհրաժեշտ ընթացակարգերի և ծառայությունների նախագծում, ինչպես նաև համապատասխան ծառայությունների ներդրմանն ու ձևավորմանն ուղղված  գործողությունների իրականացում

ե. Քրեական պատասխանատվությունից, պատժից ազատված, այլընտրանքային պատիժ կրող  անչափահասների հետ վերականգնողական  ծրագրերի  և ուղղորդման մեխանիզմների բարելավում վերը նշված խնդիրների կատարման նպատակով:

զ. Նորաստեղծ պրոբացիոն ծառայության շրջանակում երեխաների հետ աշխատող  մասնագիտացված պրոբացիոն ծառայողների կարողությունների  զարգացում: 

ը.Անչափահասների գեղագիտական դաստիարակության ծրագրի իրականացում, որը ներառելու է իրավախախտում կատարած անչափահասների  մշակութային մասնագիտությունների ուսուցում,  մշակութային, կրթական, սոցիալ-հոգեբանական ծրագրերի իրականացում, ցուցահանդեսների և կրթամշակութային միջոցառումների կազմակերպում:

10. ՀՀ կառավարության առընթեր ոստիկանությունը երեխաների իրավունքների պաշտպանության ոլորտում իր կարեվորոգույն տեղն ունի:  Այն  լայնածավալ աշխատանքներ է իրականացնում իրավախախտումներ կատարած անչափահասների շրջանում, ինչպես նաև   նրանց նկատմամաբ կատարվող հանցագործությունների և այլ իրավախախտումների կանխարգելման և բացահայտման ուղղությամբ: 

Տարեկան ծրագրի նպատակներն ու խնդիրները
1)Ծրագրի նպատակն  է`

ա.  անչափահասներին զերծ պահել հակահասարակական արարքներից, բռնություններից և նպաստել հասարակության համար պիտանի մարդ ձևավորելու խնդրում, 

բ.իրրա​վա​խախ​տում​ներ կա​տա​րած ան​չա​փա​հաս​նե​րի վերականգնողական կենտրոնների ցանցի ընդլայնումը, 

գ.անչափահաս դատապարտյալների զբաղվածության ապահովումը:

2)Ծրագրի խնդիրն է` 

ա.անչափահասների կողմից և նրանց նկատմամբ կատարվող իրավախախտումների ու հանցագործությունների նախականխումը, բացահայտումը,

 իրավունքների պարզաբանումը:

    Վերջին տարիների ընթացքում ՀՀ ոստիկանությունում կատարված բարեփոխումների շրջանակում ՀՀ ոստիկանության քրեական հետախուզության գլխավոր վարչության կազմում գործող անչափահասների իրավունքների պաշտպանության և ընտանեկան բռնության դեմ պայքարի վարչության կողմից իրականացված բազմաբնույթ կանխարգելիչ միջոցառումների ադյունքում ՀՀ տարածքում շարունակաբար գրանցվում է անչափահասների կողմից կատարվող իրավախախտումների նվազում: Սակայն, հարկ է նշել, որ  դեռևս կան չլուծված խնդիրներ, որոնք պահանջում են շուտափույթ լուծում և համարվում են առաջնային:

    12-ից 18 տարեկան իգական սեռի դժվար դաստիարակվող, շեղված վարքագիծ  և հատուկ դաստիարակության կարիք ունեցող անչափահասների համար ՀՀ-ում վերականգնողական  կենտրոնի ստեղծումը: 

     Կենտրոնը հնարավորություն կտա երկարատև վերականգնողական և սոցիալական աշխատանքներ իրականացնել անչափահաս աղջիկների հետ, ովքեր հայտնվելով տարբեր կոնֆլիկտային իրավիճակներում հարազատների և ընկերական շրջապատի հետ, հեռանում են տանից և հայտնվում այնպիսի միջավայրում, ուր հնարավոր է դառնում նրա շահագործումն ու բռնության ենթարկվելու վտանգը:

      ՀՀ ոստիկանության կողմից համայնքային վերականգնողական կենտրոնների ցանցի ընդլայնման  կապակցությամբ շարունակվում են բանակցային գործընթացները միջազգային և պետական պատկան մարմինների հետ:    

       Գործող վերականգնողական կենտրոնները գործում են ՀՀ ոստիկանության և կենտրոնների պատասխանատուների փոխհամագործակցության շրջանակներում: ՀՀ ոստիկանության կողմից կենտրոն ուղղորդված շահառուներ հանդիսացող յուրաքանչյուր անչափահասի դեպք ուսումնասիրվում է յուրովի, վեր են հանվում պատճառներն ու պայմանները և միջոցներ են ձեռնարկվում դրանց վերացման ուղղությամբ:

     Հարկ է նշել, որ հիշյալ կենտրոններ ուղղորդվում են ոչ միայն իրավախախտումներ կատարած կամ անչափահասների գործերով ծառայությունում հաշվառված անչափահասները, այլ նաև բռնության ենթարկված, սոցիալ-հոգեբանական աջակցության կարիք ունեցող և կյանքի դժվարին իրավիճակում հայտնված անչափահասները:

    Վերոհիշյալ անչափահասների հետ աշխատանքները կազմակերպելիս  վերականգնողական կենտրոնների աշխատանքային խմբերը համագործակցում են ինչպես պետական շահագրգիռ կառույցների, այնպես էլ տեղական ու միջազգային հասարակական կազմակերպությունների հետ, որոնց միջոցով անհրաժեշտության դեպքում աջակցություն է ցուցաբերվում վերականգնողական կենտրոնների շահառու հանդիսացող անչափահասներին և նրանց ընտանիքներին:

     Նշված աշխատանքները ավելի արդյունավետ դարձնելու նպատակով անհրաժեշտ է նպաստել  նոր համայնքային վերականգնողական կենտրոնների բացմանը և ակտիվորեն համագործակցել գործող համայնքային վերականգնողական  կենտրոնների հետ: 

     Անչափահասների շրջանում իրականացվող կանխարգելիչ աշխատանքների շրջանակներում ՀՀ ոստիկանության անչափահասների գործերով ծառայության աշխատակիցների կողմից սպասարկվող վարչական տարածքներում գործող հանրակրթական դպրոցներում պարբերաբար անց են կացվում հանդիպումներ և զրույցներ դպրոցականների հետ` «Անչափահասը և հանցագործությունը», «Բռնություն», «Թմրամոլությունը և անչափահասը», «Ճանապարհային երթևեկության անվտանգության  կանոներ» թեմաներով:  Ինչը նպատակ է հետապնում անչափահասներին  ծանոթացնել գործող օրենքներին, իրենց իրավունքներին և պարտականություններին:

     Անչափահասների կողմից կատարվող իրավախախտումները նախականխելու,  անչափահասների շրջանում հանցագործություն ծնող պատճառների և նպաստող պայմանների վերացման, ոստիկանի նկատմամբ  հասարակության մեջ ձևավորված  կարծրատիպը փոխելու նպատակով, 2013-2014թթ. ընթացքում ՀՀ ոստիկանության պետի հրամանով ստեղծվեց դպրոցական տեսուչների ինստիտուտը և ՀՀ ոստիկանության անչափահասների գործերով ծառայությանը տրամադրվեց 62 դպրոցական տեսուչների հաստիք: Ներկայումս դպրոցական տեսուչները իրենց գործունեությունն են ծավալում ՀՀ տարածքում գործող 107 ավագ դպրոցներում:

   Դպրոցական տեսուչների  ինստիտուտի գործունեությունը մշտապես գտնվում է ոստիկանության ղեկավարության ուշադրության կենտրոնում և ձեռնարկվում են անհրաժեշտ միջոցներ` ինստիտուտի լիարժեք կայացման ուղղությամբ: Ներկայումս ոստիկանության ղեկավարության կողմից քննարկվում է նաև դպրոցական տեսուչների ինստիտուտը նոր հաստիքներով համալրելու հարցը:

III. ԵՐԵԽԱՆԵՐԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ ՈԼՈՐՏՈՒՄ
2017 ԹՎԱԿԱՆԻՆ ՆԱԽԱՏԵՍՎՈՂ ՄԻՋՈՑԱՌՈՒՄՆԵՐԸ
2017 թվականի ընթացքում իրականացվելու են երեխաների իրավունքների պաշտպանության, նրանց կյանքի որակի բարելավմանն ուղղված միջոցառումներ: Երեխաների  իրավունքների  պաշտպանության ոլորտում 2017 թվականի տարեկան ծրագրով նախատեսվող միջոցառումները բխում են երեխաների իրավունքների և շահերի պաշտպանությունից` նրանց  խնամքի, բուժման և  դաստիարակության համար նպաստավոր պայմանների ստեղծման, ֆիզիկական և մտավոր բնականոն զարգացման, հոգեբանական վերականգնման և արդյունավետ սոցիալականացման նպատակով:

